
ՀՀ  էկոնոմիկայի նախարար

պրն Տ. Դավթյանին

Հարգելի նախարար
Ի պատասխան Ձեր 16.03.2011թ. NԿՄ/1329-11 գրության` Ձեզ է ներկայացվում ««Բաժնետիրական ընկերությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի բյուջետային բնագավառում կարգավորման ազդեցության գնահատականը: 
Առդիր`   1 էջ: 

Հարգանքով`
                                                                        


  Վ. Գաբրիելյան

Կատարող`  Ա. Նորեկյան
       հեռ.595-114
Եզրակացություն
««Բաժնետիրական ընկերությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի կապակցությամբ ՀՀ կառավարության 10.09.2009թ. N1021-Ն որոշման հավելվածով հաստատված կարգի 6-րդ կետի համաձայն բյուջետային բնագավառում կարգավորման ազդեցության գնահատման վերաբերյալ
1. Նորմատիվ իրավական ակտի նախագծի կարգավորման առարկան և արդյունքները.
 Բաժնետիրական ընկերությունների բաժնետերերի միջև հարաբերությունները կարգավորվում են «Բաժնետիրական ընկերությունների մասին» Հայաստանի Հանրապետության օրենքով: Ներկայացված օրենքում փոփոխություններ և լրացումներ կատարելով կհստակեցվեն փոքր բաժնետերերի իրավունքների լիարժեք իրականացումը, շահագրգռվածության առկայությամբ գործարքների բացահայտման մեխանիզմների կատարելագործումը և տնօրենների պատասխանատվության ընդլայնումը: 


2. Նորմատիվ իրավական ակտերի նախագծի ընդունման կամ չընդունման դեպքում` դրանց կիրարկման արդյունքում կանխատեսվող հետևանքները և բյուջետային բնագավառի վրա դրանց ազդեցությունն ըստ ժամկետների.
Ելնելով վերոգրյալից և նկատի ունենալով, որ նշված նախագիծը միտված է բարձրացնել փոքր բաժնետերերի շահերի պաշտպանվածության մակարդակը, ինչպես նաև հաշվի առնելով ՀՀ էկոնոմիկայի նախարարության կողմից ներկայացված բյուջեի վրա հավանական ազդեցության մասին վերլուծությունը, գտնում ենք, որ ՀՀ օրենքի հիշյալ նախագծի ընդունման կամ չընդունման դեպքում ՀՀ պետական բյուջեում ծախսերի կամ եկամուտների էական ավելացում կամ նվազեցում չեն առաջանում: 

